
Justus Hansen, Demokraatit  

   

 

Droninik timmititsisarneq pillugu § 37 naapertorlugu apeqqut nr. 224-mut 

akissut 

 

Aallarniutigalugu droninik timmititsisarneq pillugu apeqqutsinnut, Inatsisartut 

suleriaasianni § 37 naapertorlugu nassiussannut qutsavigaakkit. 

 

Apeqqut 1. 

Naalakkersuisut pilersaaruteqarnerlutik malittarisassanik/inatsisinik 

pilersitsinissamut droninik timmititsinermut tunngasunik, immaqaluunniit 

naalagaaffimmut saaffiginninnissamut ”illoqarfiup immikkoortortaani droninik 

timmititsinermut tunngasumik nalunaarut-mik” sanasoqarnissaanik 

siunertalimmik, kunngip peqqussutaa malillugu? 

 

Akissut: 

Apeqqut taanna pillugu danskit Assartuussinermut Illuuteqarnermullu Ministeriat Hans 

Christian Schmidt oqaloqatiginissaanut periarfissaqarsimavunga, taamatullu 

Naalakkersuisoqarfimma droninik timmititsinermut inatsisissaq pillugu 

Assartuussinermut Illuuteqarnermullu Ministereqarfik kiisalu Angallannermut 

Sanaartornermullu Aqutsisoqarfik oqaloqatigai. Danmarkimi inatsit nr. 602 aamma 

nalunaarut nr. 1119, droninut maleruagassiuinermut tunngasut 1. september 2016-imi 

atuutilissapput. 

 

Isumaga malillugu inatsit aamma Kalaallit Nunaannut atuutsinneqartariaqarpoq, kiisalu 

danskit suliniutaat Kalaallit Nunaanni pissutsinut naammattumik naleqqunnersut 

misissorneqarnissaa pingaartippara. Qaammatini tulliuttuni tamatuma 

paasisaqarfiginissaa naatsorsuutigaara, tamannalu tunngavigalugu 2017-ip 

ingerlanerani inatsisip kunngikkormiut peqqussutaatigut atuutilernissaa pillugu 

siunnersuummik saqqummiussisinnaassaanga. Kisiannili atuutsitsilernermi Kalaallit 

Nunaanni pissutsinut naleqqussaasoqassaaq, tamannalu pillugu 

naalakkersuisoqarfimma Angallannermut Sanaartornermullu Aqutsisoqarfik 

suleqatigalugu aaqqiissutissamik pitsaasumik nassaarnissaq sulissutigissavaa. 

 

Apeqqut 2. 

Naalakkersuisut pineqartumut attuumassutilinnik allanik 

paasissutissiisinnaanerlutik? 

 

Akissut: 

Naagga. 

 

 

Inussiarnersumik inuulluaqqusillunga 

